
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
   1․ Իրավական ակտի ընդունման անհրաժեշտությունը (նպատակը)
       Սույն որոշման ընդունման նպատակն Է Ծրագիր 4-ի Ագարակ-նախատեսվող Քաջարանի թունելի ելք (կմ 10+650- կմ 42+875, Լոտ 1) և նախատեսվող Քաջարանի թունելի մուտք – Սիսիան-Քաջարան հատվածի նախատեսվող նոր խաչմերուկ (կմ 0+000 – կմ 10+650, Լոտ 2), այդ թվում՝ Քաջարանի թունել (երկարությունը մոտ 7 կմ) ճանապարհահատվածի կառուցման (այսուհետ՝ Ծրագիր 4) նպատակով հանրության գերակա շահ ճանաչված հողերի օտարման գործընթացի ֆինանսավորման ապահովումը։ 
	 2․ Կարգավորման հարաբերությունների ներկա վիճակը և առկա խնդիրները
Հյուսիս-հարավ ճանապարհային միջանցքի ներդրումային ծրագրի շրջանակներում ընթացքի մեջ է գտնվում Ծրագիր 4-ի  կարիքների համար ազդակիր հողերի օտարման գործընթացը։ 
«Հանրության գերակա շահերի ապահովման նպատակով սեփականության օտարման մասին» օրենքի  10-րդ հոդվածի 1-ին մասին համաձայն՝ ձեռքբերողը պարտավոր է մինչև  սեփականության օտարման գործընթացն սկսելու վերջնաժամկետի ավարտը՝ ազդակիր անձանց ուղարկել սեփականության օտարման պայմանագրի նախագիծը: Նույն օրենքի 12-րդ հոդվածի 1-ին մասի համաձայն՝ Եթե օտարման պայմանագրի նախագիծն ազդակիր անձանց  ուղարկելուց հետո` երեք ամսվա ընթացքում, օտարման պայմանագիր չի կնքվում, ապա ձեռքբերողը պարտավոր է մեկ ամսվա ընթացքում սեփականության օտարման դիմաց ոչ պակաս, քան սույն օրենքով սահմանված կարգով որոշված փոխհատուցման ենթակա գումարը հանձնել դատարանի կամ նոտարի դեպոզիտ հաշիվ։ Հիշյալ օրենքի 13-րդ հոդվածի 1-ին մասի համաձայն՝  եթե ձեռքբերողի կողմից փոխհատուցման գումարը դեպոզիտ հանձնելուց հետո` յոթ օրվա ընթացքում, չի կնքվում օտարման պայմանագիրը կամ նույն օրենքի 12-րդ հոդվածի համաձայն սեփականությունը չի օտարվում, ապա ձեռքբերողը պարտավոր է մեկամսյա ժամկետում սեփականության օտարման հայցով դիմել դատարան: 
ՀՀ կառավարության 09․06․ 2022 թ․ N 851-Ն որոշմամբ Ծրագիր 4-ի կարիքների համար թվով 982 միավոր հողամասերի ազդակիր հատվածների նկատմամբ ճանաչվել է հանրության գերակա շահ։
 Օտարման գործընթացի սկզբի վերջնաժամկետ է սահմանվել 2023 թվականի դեկտեմբերի 30-ը։ 
      Մինչև նշված ժամնկետի ավարտը 552 հողերի մասով մեկնարկել է օտարման գործընթացը, արդեն իսկ 603 ազդակիր հողերի մասով կնքվել են օտարման պայմանագեր։ 
 Սակայն մնացած հողերի մասով օտարման գործընթացի մեկնարկը ձգձվել է, քանի որ Ծրագրի իրականացման ընթացքում նախագծանախահաշվային փաստաթղթերում (հաղորդակցուղիների տեղափոխման մասով) և  կադաստրային քարտեզում կատարվել են փոփոխություններ, ինչի արդյունքում ազդակիր թվով 195 հողատարածքների մակերեսները փոփոխվել են (մեծացել կամ փոքրացել են), թվով 136 միավոր հողամասերի որոշ հատվածներ ընդգրկվել են Ծրագիր 4-ի շրջանակներում կառուցվող ճանապարհահատվածների օտարման գոտու սահմաններում, իսկ թվով 54 միավոր հողամասեր դուրս են եկել օտարման գոտու սահմաններից։ 
	Ազդակիր տարածքների մակերեսները ճշգրտելու և ճշգրտված մակերեսներով վերջիններս հանրության գերակա շահ ճանաչելու նպատակով՝ խորհրդատուի կողմից իրականացվել են ճշգրտման (հանութագրման) աշխատանքներ, որի ավարտից հետո նախաձեռնվել է ՀՀ կառավարության 09․06․2022թ․ N 851-Ն որոշման մեջ փոփոխություններ կատարելու գործընթաց, որով նախատեսվում էր թվով 331 հողամասերի ազդակիր հատվածների նկատմամբ հանրության գերակա շահ ճանաչել (195 հողամասեր՝ փոփոխված մակերեսներով և 136 նոր հողամասեր)։  Նշված փոփոխությունները  ընդունվել են ՀՀ կառավարության 28․09․ 2023 թ․ N 1672-Ն որոշմամբ։ Հիշյալ որոշման ընդունումից հետո մեկնարկել է ազդակիր գույքի չափագրման, գույքագրման, նկարագրության արձանագրությունների կազմման և գույքի գնահատման գործընթացը, կազմվել են օտարման պայմանագրերի նախագծեր  և մինչև  30․12․2023թ․ թվով  331 հողերի օտարման պայմանագրերն ուղարկվել են ազդակիր անձանց։ 
Հաշվի առնելով, որ թվով 331 հողերի նկարագրության արձանագրությունների կազմման, գնահատման  աշխատանքները հնարավոր է եղել ավարտել միայն նոյեմբեր 2023թ.-ին, երբ 2024 թվականի բյուջետային հայտն արդեն իսկ ներկայացված է եղել: Ամփոփելով՝
Ծրագրի համար օտարման են ենթակա թվով 1031 միավոր հողամասեր, որոնք կառավարության որոշմամբ ճանաչվել են հանրության գերակա շահ։ Օտարման վերջնաժամկետ է սահմանվել 30.12.2023թ․։ Մինչև նշված ժամկետը օտարման պայմանագրերը բոլոր սեփականատերերին սահմանված կարգով ծանուցվել են։ Ամբողջ փոխհատուցման բյուջեն կազմում է 8,244,878,845 ՀՀ դրամ։
22.04.2024թ․ դրությամբ`
1. Օտարվել են ընդհանուր 732 հողամասեր, որոնցից՝
· Փոխհատուցում ստացել են 566 հողամաս՝ 3,755,503,710 ՀՀ դրամի չափով։
· Փոխհատուցում չեն ստացել 166–ը՝ 1,227,000,000 դրամի չափով (վճարման համար նախատեսված է 30 բանկային օր)։
2. Կնքման փուլում է 251–ը՝ 3,020,625,135 ՀՀ դրամ փոխհատուցման չափով։
3. Դատական կարգով օտարման համար դատարանի դեպոզիտ հաշվին են հանձնվում թվով 48 հողակտոր, որից ՝
· հանձնված 23 հողամասերի օտարման փոխհատուցման գումարը 150,000,000 ՀՀ դրամ:
· 25 հողամասի համար փոխհատուցման գումարները դեռևս պետք է հանձնել դատարանի դեպոզիտ հաշվին՝ 91,750,000 ՀՀ դրամի չափով։
2024թ․ բյուջեում 11012 և 11017 միջոցառումներով նախատեսված է 1,410,800,000 ՀՀ դրամ, որից փաստացի ծախսը կազմում է 1,003,008,877 ՀՀ դրամ (853,008,877 ՀՀ դրամ վճարվել է կնքված պայմանագրերի փոխհատուցման դիմաց, իսկ 150,000,000 ՀՀ դրամը հանձնվել է դատարանի դեպոզիտ հաշվին)։ 
Արդյունքում, վճարման ենթակա փոխհատուցման պակասորդը կազմում է 3,931,584․1ՀՀ դրամ։ 
1004-31004 «Գերմանիայի զարգացման վարկերի բանկի աջակցությամբ իրականացվող Ախուրյան գետի ջրային ռեսուրսների ինտեգրված կառավարման ծրագրի շրջանակներում ջրային տնտեսության ենթակառուցվածքների հիմնանորոգում» միջոցառման  շրջանակներում նախատեսված է Կապսի ջրամբարի և օժանդակ կառուցվածքների կառուցման շինարարական աշխատանքների իրականացումը։ Եղանակային պայմանների, կապալառուի մոտ առկա խնդիրների, մասնավորապես՝ շինարարական մի շարք փաստաթղթերի պատրաստման և հաստատման երկարատև գործընթացներով, ինչպես նաև՝ շինարարության համար անհրաժեշտ տեխնիկայի Հայաստան տեղափոխման դժվարություններով պայմանավորված՝ շինարարական աշխատանքները նախատեսվածից քիչ են կատարվելու։ Արդյունքում 2024 թվականի ՀՀ պետական բյուջեով հատկացված միջոցներից առաջարկվում է նվազեցնել 2,041,584.1 հազար դրամ գումար, որից 1,131,584.1 հազ. դրամը կուղղվի 1049 ծրագրի 11012 «Եվրասիական զարգացման բանկի աջակցությամբ իրականացվող Հյուսիս-հարավ միջանցքի զարգացման ծրագրի համակարգում և կառավարում» և 11017 «Հյուսիս-հարավ ճանապարհային միջանցքի զարգացման ծրագրի Քաջարանի թունելի և մոտեցումների համակարգում և կառավարում», իսկ 910,000.0 հազ. դրամը՝ 1019 ծրագրի 12004 «Համաշխարհային բանկի աջակցությամբ իրականացվող Սոցիալական ներդրումների և տեղական զարգացման ծրագրի լրացուցիչ ֆինանսավորման վարկի շրջանակներում ՀՀ համայնքային և միջհամայնքային ենթակառուցվածքների որակի, օգտագործման և հասանելիության բարելավում»  միջոցառումների բնականոն ընթացքը ապահովելու նպաատակով։
1157-21002 <<Երևանի մետրոպոլիտենի ենթակառուցվածքների կառուցում>> միջոցառման նվազեցումը պայմանավորված է հետևյալ հանգամանքներով՝ համաձայն 2021 թվականի նոյեմբերի 09-ին կնքված N ԵՔ-ՀՄԱԽԱՇՁԲ-23/1 ծածկագրով գնման պայմանագրի Երևանի քաղաքապետարանի կողմից ձեռք են բերվում Երևան քաղաքի Աջափնյակ թաղամասում մետրոպոլիտենի կայարանի կառուցման նախագծանախահաշվային փաստաթղթեր:
N ԵՔ-ՀՄԱԽԱՇՁԲ-23/1 ծածկագրով գնման պայմանագի արժեքը կազմում է 1,848,000,000 ՀՀ դրամ, որ շրջանակներում «Մետրոգիպրոտրանս» բաժնետիրական ընկերության արդեն իսկ վճարվել է 1,082,900,000 ՀՀ դրամ, որից 210,000,000 ՀՀ դրամը կանխավճար: Նախագծանախահաշվային փաստաթղթերի փորձաքննությունների դրական եզրակացության պարագայում անհարժեշտ է լինելու «Մետրոգիպրոտրանս» բաժնետիրական ընկերության վճարել 765,100,000 ՀՀ դրամ:
Արդյունքում 2024 թվականի ՀՀ պետական բյուջեով հատկացված միջոցներից առաջարկվում է նվազեցնել 2,800,000․0 հազ․ դրամ գումար 1049 ծրագրի 11012 «Եվրասիական զարգացման բանկի աջակցությամբ իրականացվող Հյուսիս-հարավ միջանցքի զարգացման ծրագրի համակարգում և կառավարում» և 11017 «Հյուսիս-հարավ ճանապարհային միջանցքի զարգացման ծրագրի Քաջարանի թունելի և մոտեցումների համակարգում և կառավարում» միջոցառումների բնականոն ընթացքը ապահովելու նպաատակով։
      Ինչ վերաբերում է 1019-12004 «Համաշխարհային բանկի աջակցությամբ իրականացվող Սոցիալական ներդրումների և տեղական զարգացման ծրագրի լրացուցիչ ֆինանսավորման վարկի շրջանակներում ՀՀ համայնքային և միջհամայնքային ենթակառուցվածքների որակի, օգտագործման և հասանելիության բարելավում» միջոցառմանը, ապա հարկ է նշել, որ  «5122 – Վարչական սարքավորումներ» հոդվածի շրջանակներում այս տարի անհրաժեշտ է ևս 910,000.0 հազ. դրամ վարկային միջոցներ՝ արդեն իսկ կնքված և իրականացված մրցութային գործընթացներից հետո, այժմ կնքման փուլում գտնվող պայմանագրերի շրջանակներում մատակարարումների դիմաց բոլոր վճարումներն 2024 թվականի ընթացքում իրականացնելու համար: Վարկային միջոցների վերոնշյալ պակասուրդն առաջացել է ծրագրի 2024 թվականի բյուջետային ֆինանսավորման հայտը զգալիորեն կրճատվելու պատճառով։ 
3․  Ակնկալվող արդյունքները.
Նախագծի ընդունման արդյունքում Հյուսիս-հարավ ճանապարհային միջանցքի ներդրումային ծրագիր- Ծրագիր 4-ի շրջանակներում անհրաժեշտ տարածքներն օրենքով սահմանված կարգով՝ նախնական համարժեք փոխհատուցմամբ կօտարվեն Հայաստանի Հանրապետությանը, ինչը թույլ կտա ապահովել Ծրագիր 4-ի բնականոն ընթացքը՝ շինարարության իրականացման նպատակով կապալառուին տրամադրելով 3-րդ անձանց իրավունքներից ազատ տարածք (շինհրապարակ)՝ ապահովելով վարկային համաձայնագրերով ՀՀ ստանձնած պարտավորությունները:
4. Նախագծի մշակման գործընթացում ներգրաված ինստիտուտները և անձինք.
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից: 
5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունմամբ Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում: 
6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին.
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
[bookmark: _Hlk165903895]	ՀՀ կառավարության 2021-2026թթ. գործունեության ծրագրի «3.2 Ճանապարհաշինություն» բաժնի 3-րդ կետի 1-ին ենթակետ, համաձայն որի՝ ճանապարհաշինության բնագավառում ՀՀ կառավարության ռազմավարական խնդիրներից է Հյուսիս-հարավ ճաապարհային միջանցքի ներդրումային ծրագիր- ծրագիր 4-ի շրջանակներում Քաջարան–Ագարակ շուրջ 32 կմ ճանապարհի վերակառուցման, ինչպես նաև Քաջարանի 7 կմ երկարությամբ թունելի կառուցման ծրագրերը։

